
Ishvara Stotram Athava Surastavanam

ஈஶ்வரஸ்தோத்ரம் அத²வா ஸுரஸ்தவநம்

அத²ஷஷ்டிதம: படல:

ஆநந்த³பை⁴ரவ உவாச
வத³ காந்தே பராநந்தே³ ரஹஸ்யம் குலஸுந்த³ரி ।
யஸ்ய விஜ்ஞாநமாத்ரேண ப⁴வேத்³ க³ங்கா³த⁴ரோ ஹரி: ॥ 60-1॥
ஈஶ்வரஸ்ய ஸ்தவப்³ரஹ்மபரம் நிர்வாணஸாத⁴நம் ।
ஶோபா⁴கோடியோக³பதேர்யோகே³ந்த்³ரஸ்ய பராபதே: ॥ 60-2॥
ஈஶ்வரம் கே ந மாநந்தி ப்³ரஹ்மவிஷ்ணுஶிவாத³ய: ।
தஸ்ய ஸ்மரணமாத்ரேண மஹாவாக்³க்³மீ ச ம்ரு’த்யுஜித் ॥ 60-3॥
மந்த்ரீ வேதா³ந்தஸித்³தா⁴ந்தம் தம் ப⁴ஜந்தி மஹர்ஷய: ।
தே³வா மநுஷ்யா க³ந்த⁴ர்வாஸ்தம் ப⁴ஜந்தி மஹேஶ்வரம் ॥ 60-4॥
அகாலம்ரு’த்யுஹரணம் ஸர்வதா³ஸர்வதோமுக²ம் ।
ஸதா³ தஸ்ய ஸ்தவம் தி³வ்யம் ஶ்ரோதுமிச்சா²மி ஶாங்கரி ॥ 60-5॥
ஸுரஸ்தவநம்
ஶ்ரீஆநந்த³பை⁴ரவீ உவாச
கௌல த்வம் ஶ‍்ரு’ணு ஶங்கரப்ரியகரம் ஸ்தோத்ரம் ததீ³ஶஸ்ய ச
ஶ்ரீநாதா²ய நம:குலேஶ பரமப்ராணேஶ துப்⁴யம் முதா³ ।
ஸாநந்தா³ய நமோ ப⁴வாய பதயே லோகேஶ்வராயோ ௐ நமோ
பூ⁴தேஶாய க³ணாதி⁴பாய யதயே ஶ்ரீஶூலிநே தே நம: ॥ 60-6॥
காந்தாய ப்ரணவாய யோக³பதயே யோகே³ஶ்வராயோ ௐ நமோ
மஹாராயாக்ஷரேஶ்வராய மஹதே நித்யாய நித்யம் நம: ।
ஸ்வாதி⁴ஷ்டா²நவிபே⁴த³காய ஹரயே மூலாப்³ஜஸம்பே⁴தி³நே ।
நாபே⁴ரம்பு³ஜபே⁴தி³நே ஹ்ரு’த³யாம்போ⁴த்³பி⁴த³காயோம் நம: ॥ 60-7॥
காலாய ப்ரணவாய மாயவஶிநே நித்யம் நமோ பா⁴ஸ்வதே
மோக்ஷாய ப்ரமதே²ஶ்வராய கவயே க²ட்வாங்க³ஹஸ்தாய தே ।

ப⁴க்திஶ்ரீநித⁴யே மஹேந்த்³ரக²சராய மாயாஶ்ரயாயோம் நமோ ।
விஜ்ஞாநாய ஶிவாய ஸூக்ஷ்மக³தயே கூ³டா⁴ய பூ⁴யோ நம: ॥ 60-8॥
ஸர்வஜ்ஞாய ஜயாய பூ⁴திபதயே பூ⁴தேஶ்வராய ப்ரபோ⁴
பஞ்சாஸ்யாய ஹராய தே³வபதயே கௌ³ரீஶ்வராய ஶ்ரியே ।
போ⁴கா³யாந்தரகா³மிநே ஹரிஹராயாநந்த³சித்³ரூபிணே
கல்யாணாய ப⁴கா³ய ஶுத்³த⁴மதிபி⁴ர்நித்யம் நமஸ்தே நம: ॥ 60-9॥
கோ³விந்த³ப்ரியவல்லபா⁴ய வித⁴யே ப்³ரஹ்மாதி³கோத்பத்தயே
உத்பத்திஸ்தி²திஸம்ஹ்ரு’திப்ரக்ரு’தயே பா³ஹ்யாய விஶ்வேஶ்வர ।
துப்⁴யம் கால நமோ நம: ப்ரலயயோகோ³ல்லாஸிநே பூ⁴ப்⁴ரு’தே
விஜ்ஞாதாய கி³ரீந்த்³ரபூஜித விபோ⁴ பூ⁴தாதி⁴பாயாநிஶம் ॥ 60-10॥
கௌ³ரீஶாய க³ணார்சிதாய மநஸே மாந்யாய பூ⁴வாஸிநே
பூ⁴தோத்ஸாஹமஹீஶநாத²ஶஶிசூடா³ய ப்ரதா⁴நாய தே ।
நித்யம் நித்யகலாகுலாய ப²ணிசூடா³ய ப்ரபு³த்³தா⁴ய தே
தேஜ:ஶாந்திபதே ஸதாம் பதிபதே நிர்வாஸஸே தே நம: ॥ 60-11॥
ஶோபா⁴கோடியுதாய சந்த்³ரகிரணாஹ்லாதா³ய ஸூக்ஷ்மாய தே
துப்⁴யம் நாத² நமோ நம: ப்ரணமதாமாநந்த³ஸிந்தூ⁴த்ஸவா ।
ஹேரம்ப³ ஶ்ரயகார்திகேயஜநகாநந்த³ப்ரியாய ப்ரபோ⁴
பித்ரே ஸர்வஸுகா²ய ஸர்வபதயே ஶ்ரீநீலகண்டே²ஶ்வர ॥ 60-12॥
த்ரிப்³ரஹ்மார்பிதபூ⁴தயே ஸுரதயே ஶ்ரீபா⁴ஸ்வதே யோகி³நா-
மாநந்தோ³த³யகாரிணே குலபதே தே நாத² துப்⁴யம் நம: ।
ப்³ரஹ்மாநந்த³குலாய ரௌப்யகி³ரயே ஸௌந்த³ர்யஸம்ஸித்³த⁴யே
ஸர்வாநந்த³கராய ஸம்பரதராயாட்⁴யாய ஸத்யம் நம: ॥ 60-13॥
காஶீஶம் கௌஶிகீஶம் ஸுரதருகிரணம் காரணாக்²யம் ஸுகா²க்²யம்
கௌ³ரீஶம் க³ங்கி³ரீஶம் கு³ருமகு³ருகி³ரிஶ்ரேணிலிப்தாங்க³வங்க³ம் ।
கோ⁴ஷாக்²யம் மஞ்ஜுகோ⁴ஷம் க⁴நக³ணக⁴டிதம் கோ⁴ரஸங்க⁴ட்டநாத³ம்
சார்வீஶம் ராக⁴வேஶம் க⁴நஹ்ரு’தி³ க⁴டமாமீஶ்வரம் கௌ⁴டகேஶம் ॥ 60-14॥
லாக்ஷாபா⁴ண்ட³ம் விஶாலோ வஸதி தவ கரே ஸ்தா²வரோ ஜங்க³மோ வா
பூ⁴தாத்⁴யக்ஷோ வஶிஷ்ட:²ஸ்வபரிஜநகுலே ஸர்வதா³ பாஹி ஶம்போ⁴ ।
ப⁴க்திஜ்ஞாநம் ந தா³தும் சபலமலமணிஶ்ரேணிமாலா விலோலா
லோகாபீ⁴தோ கலங்கீ விதி⁴ஶதமுகுடஶ்ரீபதா³ம்போ⁴ருஹம் தே ॥ 60-15॥

தூ⁴ர்த: ஶௌரி: ப்ரஶாந்தோ விமலமது⁴ரஸாமோத³மாநோऽப்ரமத்தோ
மாயாமோஹாபதே³வீ ஸுரமத³மத³நோ தா³நஸம்மாநதா³தா ।
த்வம் நாத²ம் ஶ்ரீபதா³ம்போ⁴ருஹவிமலதலே தே கத²ம் நா ஸுரக்ஷே
பூர்வாஸ்யோ த³க்ஷிணாஸ்யோ த⁴நபதிவத³ந: பஶ்சிமாஸ்யோ முநிஸ்த்வம் ॥ 60-16॥
பே⁴தீ³ஸித்³தா⁴ந்தவித்³யாத⁴ரநிதி⁴கிரண: காரணோऽநந்தஶக்தி-
ர்ய:ஸாக்ஷாத் காமதே⁴நு:ஸ ச த⁴நபதிப:ஸர்வபோ⁴கா³நுராகீ³ ।
பாதா³ம்போ⁴ஜே ஹி நித்யம் கலகி³ரிஸுதாநாத² தே யோகி³பத்வம் ।
சித்தம் மே சஞ்சலாக்²யம் ஶஶித⁴ரகிரணோ வாக்பதே யோக³ஸித்³தி:⁴ ॥ 60-17॥
கபர்தீ³ஶ்ரீக²ட்³கா³ஸிவரக³த³யா வேத³பு⁴ஜயா
க⁴நச்சா²யாஸங்கோசரசநாவஶச்ச²த்³மவிஜய: ।
ஜயீ ஜேதா ஜாயேர்ஜயமநுகரோது ஶ்ரியதமோ
ஜ்வலஜ்ஜ²ஞ்ஜா²வாதே க்ஷணத⁴ர இஹ க்ரோத⁴ இதி மே ॥ 60-18॥
அதா²ऽऽஜ்ஞா சக்ராந்தர்க³தவிவரமாச்ச²ந்நஜடில:

ப்ரதிஜ்ஞாப⁴ங்க³ஸ்த²கடகஶதகோடிப்ரகடித: ।
குடா²ரஸ்தே க்ரோதீ⁴ கமட²கடவாஸீ கடி²நஹா
ககாராத்³யம் நத்வா த³ஶகிரணமாநோऽவது ஸதா³ ॥ 60-19॥
ஸுதா⁴க²ண்டா³தே³வ்யா:ஸ்தவநபட²நேந ப்ரியகரம்
பதா³ம்போ⁴ஜம் சேதி ப்ரசயதி ஸ்வபா⁴க்³யம் குலபதே ।
ப்ரதா⁴நே பூ⁴க²ண்டே³ ஜயதி யதி³ ம்ரு’த்யுஞ்ஜயபத³ம்
விநோத³ம் பூ⁴யோக³ம் பசதி ஸஹஸா ப்ரேமதரல: ॥ 60-20॥
யத்³யேவம் ப்ரபடே²தி³த³மநியதம் கௌலாவலீஸம்யுதம்
ஸ்தோத்ரம் ஸாரரஹஸ்யபா⁴ரபரமாநந்தை³கசித்தஸ்த²லம் ।
யோகீ³ந்த்³ராவக³தித்வமுக்தப²லத³ம் ஸர்வேஶ்வரத்வம் பத³ம்
சந்த்³ராதி³த்யஸமாக³தம் பரபதா³ஹ்லாதை³கமாத்ரம் லபே⁴த் ॥ 60-21॥
தே ஶம்போ⁴ யதி³ பாதா³ம்போ⁴ருஹமங்க³ளவல்லிகா ।
பூஜ்யதே ஸர்வதா³ யோகீ³ நிர்வாணகு³ணஸித்³த⁴யே ॥ 60-22॥
கிந்ந ஸித்³த்⁴யதி ப்⁴ரூமத்⁴யே ஶிவப⁴க்திப்ரஸாத³த: ॥ 60-23॥

இதி ஶ்ரீ ருத்³ரயாமலே உத்தரதந்த்ரே மஹாதந்த்ரோத்³தீ³பநே அநாஹத பத்³மே
ஸுரஸ்தவநம்
நாம ஷஷ்டிதம: படல: ॥ 60॥

The numbers correspond to paTala and verse numbers from

Rudrayamala uttaratantra.

